
UZEPPIBRIFFA, twieled nhar it-12 ta' Mejju 1901 
fir-rahal ta' Birkirkara. Kien it-tieni wild ghal 
Guzeppi w Karmni, li barra lilu kellhom sitt itfal 
ohra. 

Wiehed jista jghid li Guzeppi twieled go familja b' talenti 
artistiCi, ghaliex kemm nannuh Frangisk u kif ukoll missieru 
kienu jaqilghu 1-ghixien taghhom bhala dekoraturi tal-knejjes. 

Sa minn ckunitu, Guzeppi wera 1-hajra ghad-disinn u ghat
tpingija, u ta' tliet snin diga' kont issibu jhallat iz-zebgha ghal 
missieru. Missieru ma damx ma induna b' dan, izda ma' kellux 
hajra li jibghatu jistudja w jtejjeb it-talenti tieghu. 

Fl-1916, waqt li d-dinja kienet mahkuma mill-ewwel 
Gwerra Dinjija, Guzeppi nghaqad mar-Royal Malta Ar
tillery, fejn ghalkemm kien iservi ta' skrivan qatt ma 
nesa' d-disinn, sakemm gie innutat b' apprezzament 
mis-superjuri tieghu, li kienu jinkoragguh jiehu 1-arti 
bis-serjeta'. Fost dawn kien hemm il-Maggur A. E. 
James, li hajjar lil Guzeppi sabiex jidhol fl-iskola ta' 1-
arti li kien hemm Sant' Iermu, fejn dam sentejn. 

Wara li halla din 1-iskola, Guzeppi kien jitharreg taht 
il-famuz pittur Malti Caruana Dingli 1-kbir, li kien dak 
iz-zmien jghallem fl-Iskola ta' 1-Arti fil-Belt. 

L-ewwel bicca xoghol, biex nghidu hekk li Guzeppi 
ghamel bis-serjeta' kienet ritratt tal-Kanonku Alfons 
Borg, li meta rah lest, tant ghogbu li malajr qabbad lil 
Guzeppi sabiexjaghmel zewg kwadri fis-santwarju tal
Herba, li jirraprezentaw it-twelid u 1-prezentazzjoni. 

tal-Madonna. Dan ghamlu fl-1923. 

Meta Guzeppi lesta x-xoghol, il-Kapitlu Elenjan, tant 
ghogbu x-xoghol li qabbad min-naha tieghu lil Briffa 
sabiex jiddekora 1-knisja ta' 1-Immakulata 
Kuncizzjoni, xoghol li meta lestih rebbhu borfa ta' 
stud ju fir-Regia Accademia di Belle Arti moghti mill
Malta Society of Arts, Manufacture & Commerce. 

Guzeppi mar Ruma fl-1925 u hemmhekk studja 
wkoll fil-"British School of Arts" u ha sehem f' bosta 
wirjiet Ii kienu jaghmlu 1-istudenti ta' dawn 1-
akkademji. Hawnhekk hu dam sa 1-1930. 

Mal-wasla tieghu lura Malta, gie mqabbad jaghmel 
zewg pitturi ghall-Agostinjani ta' Ghawdex, xoghol 
Ii damjaghmlu sentejn u Ii tah il-fama bhala 1-aqwa 
pittur zaghzugh ta' zmienu. 

Fl-1931, izzeweg lill-Karkarifa Rozina Muscat, u 
kellhom 7 ulied, Ii sfortunatament hadd minhom ma 
kompla fuq il-linja ta' missierhom. 

Wara x-xoghol ghall-Agostinjani f' Ghawdex, Briffa 
gie mqabbad ipitter il-koppla tal-Bazilika ta' I-Isla, 
fejn pinga xena Ii turi 1-Vittorja tal-Maltin fuq it-Torok waqt 1-Assedju 1-kbj.r. 

Wara x-xoghol fil-Bazilika ta' I-Isla, Guzeppi qatt ma hares lura w baqa' ghaddej minn xoghol ghall
iehor, sakemm wasal sabiex jirtira. 

Briffa hadem gewwa bosta knejjes Maltin u Ghawdxin, fosthom, il-parrocca ta' San Gorg (Malta), ta' 
Kercem, San Frangisk tar-Rabat (Malta), fil-knisja ta' San Pawl ta' Birkirkara, fil-parrocca ta' San Gwann, 
tal-Gzira, Hal Kirkop, ta' Pinu (Ghawdex) u f' bosta knejjes u parrocci ohra mxerrda ma' dawn il
gzejjer. 

Matul il-gwerra, iggarfu bosta knejjes, bir-rizultat Ii ntilfu bosta opri artistici. Ma' dawn wiehed ghandu 
wkoll jghodd xogholijiet minn ta' Briffa, bhal fil-kaz tax-xoghol li kien ghamel fil-koppla tal-Bazilika ta' 
I-Isla, Ii ggarfet kompletament taht il-qilla ta' 1-ghadu. 

Minkejja Ii Guzeppi kien aktar maghruf ghax-xoghol fil-knejjes, dan xorta wahda kien ipitter xoghol 
profan, biss forsi 1-aktar ghall-hbieb. Ghal qalbu hafna kellu 1-istudju ta' 1-anatomija. 

Nhar it-Tlieta, 13 ta' Jannar 1987, Guzeppi Briffa, miet fil-ghomor ta' 85 sena, wara karriera artistika 
twila Ii ghamlitlu isem. 

